
VRAAG EN ANTWOORD: 4 

  Teks 1933/53-vertaling 1983/91-vertaling 

Vraag: Wat eis die wet van God van ons? 

Levitikus 19:18 
Jy mag nie wraakgierig of haatdraend teenoor die 
kinders van jou volk wees nie, maar jy moet jou 
naaste liefhê soos jouself. Ek is die HERE. 

Jy mag nie wraak neem of ‘n grief koester teenoor 
jou volksgenoot nie, jy moet jou naaste liefhê soos 
jouself. Ek is die Here. 

Deuteronomium 
6:5 

Daarom moet jy die HERE jou God liefhê met jou 
hele hart en met jou hele siel en met al jou krag. 

Daarom moet jy die Here jou God liefhê met hart en 
siel, met al jou krag. 

Matteus 22:37-
40 

En Jesus antwoord hom: Jy moet die Here jou God 
liefhê met jou hele hart en met jou hele siel en met 
jou hele verstand. Dit is die eerste en groot gebod. 
En die tweede wat hiermee gelykstaan: Jy moet jou 
naaste liefhê soos jouself. Aan hierdie twee gebooie 
hang die hele wet en die profete.  

Jesus antwoord hom: "‘Jy moet die Here jou God 
liefhê met jou hele hart en met jou hele siel’ en met 
jou hele verstand. Dit is die grootste en die eerste 
gebod. En die tweede, wat hiermee gelyk staan, is: 
‘Jy moet jou naaste liefhê soos jouself.’ In hierdie 
twee gebooie is die hele wet en die profete 
saamgevat." 

Markus 12:30 
en jy moet die Here jou God liefhê uit jou hele hart 
en uit jou hele siel en uit jou hele verstand en uit jou 
hele krag. Dit is die eerste gebod. 

Jy moet die Here jou God liefhê met jou hele hart en 
met jou hele siel en met jou hele verstand en met al 
jou krag.’ 

Antwoord: Dit leer Christus 
ons samevattend in Matteus 
22:37-40: Jy moet die Here 
jou God liefhê met jou hele 
hart en met jou hele siel en 
met jou hele verstand. Dit is 
die eerste en groot gebod. 
En die tweede wat hiermee 
gelyk staan: Jy moet jou 
naaste liefhê soos jouself. 
Aan hierdie twee gebooie 
hang die hele wet en die 
profete  

Lukas 10:27 

En hy antwoord en sê: Jy moet die Here jou God 
liefhê uit jou hele hart en uit jou hele siel en uit jou 
hele krag en uit jou hele verstand; en jou naaste 
soos jouself.  

Hy antwoord: "Jy moet die Here jou God liefhê met 
jou hele hart en met jou hele siel en met al jou krag 
en met jou hele verstand, en jou naaste soos 
jouself." 

 


